
				এই পাতাটির মুদ্রণ সংশোধন করা প্রয়োজন। 
অধ্যাপক Эль-on
অধ্যাপক বল্পেন—“ত বলতে পারি না । কেউ হয় ত জীবনে একটা গভীর আঘাত পেয়েছে, তার কাছে তার জীবনের আর কোনও মূল্য থাকে না । সে চায় তার জীবনটা নিয়ে কিছু একটা করতে, কি কববে তা জানে না । কারও জীবনে হয় ত হয়েছে একটা বড় প্রেম ব্যর্থ, বড় আকাঙ্ক্ষা হয়েছে বিদীর্ণ—তার সেই আকাঙ্ক্ষা হয় ত অন্য পরিচয়ে আপনাকে প্রকাশ করে’ সার্থক হ’তে চায় ।”
সুজাতা আবার বল্লে—“আমি আপনার কাছে আমার জীবনটি নিয়ে এসেছি নিবেদন করে দিতে, আমার এই জীবনকে যে কি ভাবে কাজে লাগাতে পারব, আমার হৃদয়ের চাওয়া কিসে পূর্ণ হয়ে উঠবে, তা আপনিই সব চেয়ে ভাল বুঝবেন । আপনি আমাকে আশ্রয় দিন আপনার চরণের প্রাস্তে, গড়ে তুলুন আমার জীবনকে নূতন রূপ দিয়ে । এক পিণ্ড মৃত্তিকার মত আমি পড়ে আছি অসার্থকতার দৈন্যে, আপনি আপনার ধ্যানে প্রত্যক্ষ করুন আমার মধ্যে কোন মূর্ত্তি আত্মপ্রকাশ লাভ করতে চাইছে , তাকেই আপনি ফুটিয়ে তুলুন, দিন আমাকে আমার অমরত্ব ।”
অধ্যাপক আবার জিজ্ঞাসা করলেন—“তোমাব কি কেউ আছে অভিভাবক ?”
সুজাতা বল্লে—"কেউ নেই আমার, আপনিষ্ট হোন আমার অভিভাবক ৷”
অধ্যাপক তাকে বল্পেন—“বেশ, তুমি এসে থাক আমার সংলগ্ন ছাত্রনিবাসে। সেখানে তুমি থাকতে পারবে একলা স্বতন্ত্রভাবে নিরুপদ্রবে, তোমার কোন কিছুর অভাব হবে না, বিঘ্ন হবে না। . তুমি যখন Physicsএর M. A. তখন তোমায় দেব গণিত এবং Physics বিষয়ের একটা গবেষণায় লিপ্ত করে । আর তুমি থাকবে

